
Cofnodion cyfarfod y Cyngor Cymuned a gynhaliwyd yn y Ganolfan Gymuned ar                            25 Chwefror 2026.
YN BRESENNOL – Y Cynghorwyr Andy Mitchelmore (Cadeirydd), David Taylor, Iona Pierce, Kevin Shenton, Bryan Jones, Huw Jones ynghyd â’r Clerc (John Roberts).
YMDDIHEURIADAU - Y Cynghorwyr Paul Evans ac Ian Jones.
2.  DATGAN BUDDIANNAU – Doedd dim buddiannau i’w datgan.                                                                                                                                                                                 
3. COFNODION – Cyflwynwyd cofnodion y cyfarfod a gynhaliwyd ar 28 Ionawr 2026 a chadarnhawyd eu bod yn gywir. 
                                                                                                                                                                                                                                                                                                                                                                                                                                                                 MATERION YN CODI O’R COFNODION
4. Symiau Gohiriedig Sir Ddinbych, gwerth £12,529.00 i wella mannau agored – cais i ddarparu cyfarpar chwarae ar gae ysgol Gellifor.
Dywedodd y Cadeirydd fod y gwaith o lenwi’r ffurflen gais ar gyfer cyllid o gronfa’r Symiau Gohiriedig bron â’i gwblhau ac, yn unol â’r gofynion, roedd wrthi’n casglu llythyrau gan bobl yn y gymuned yn cefnogi’r prosiect.   
Roedd y dyfynbris isaf a ddaeth i law yn weddol agos at y cyllid a oedd ar gael a gobeithio y byddai fersiwn ddrafft o’r ffurflenni cais gorffenedig ar gael i’w cymeradwyo.   
5. Materion priffyrdd -                                                                                                                                           (a) Cyflwr gwael y ffyrdd – tynnwyd sylw’r Adran Briffyrdd at gyflwr gwael y ffyrdd mewn gwahanol lefydd yn y gymuned, fel y soniwyd yn y cyfarfod diwethaf. Roedd yr Adran wedi cydnabod y broblem ond doedd dim wedi digwydd hyd yma.   
Yn dilyn y cyfnod o law trwm yn ddiweddar, roedd pryder arall wedi codi ynghylch llifogydd ar y ffordd top wrth ymyl ceg lôn Bryn Bedw.  Mae’n ymddangos bod dŵr yn cronni yma ac yn rhedeg o’r ffordd i’r cae cyfagos ac, yn y pen draw, yn effeithio ar eiddo ar waelod Hwylfa Llwyn. Tanlinellwyd yr angen i’r dŵr fedru llifo i nant gerllaw a chytunwyd i dynnu sylw’r Adran Briffyrdd at y mater. 
(b) Glanhau a chlirio draeniau dŵr wyneb ar ymyl y ffordd – roedd y mater hwn wedi’i gyfeirio at yr Adran Briffyrdd a oedd yn awr wedi cadarnhau y byddai’r camau priodol yn cael eu cymryd i glirio’r gylïau amrywiol ar ymyl y ffordd.   

 (c) Arwydd Ildio yng nghroesffordd Cyffion - roedd yr arwydd yn Cyffion wedi torri a gofynnwyd i’r Adran Briffyrdd osod un arall yn ei le.                                                 
6. Prydles newydd i’r Ganolfan Gymuned - roedd Adran Gyfreithiol Sir Ddinbych wedi anfon gohebiaeth yn y cyswllt hwn ac roedd trefniadau ar y gweill yn awr i gynrychiolwyr o’r Gymuned a Sir Ddinbych gwrdd yn y Ganolfan Gymuned i drafod sefydlu prydles newydd ar gyfer y ganolfan. Cytunwyd i’r Clerc a’r Cadeirydd gynrychioli’r Cyngor Cymuned yn y cyfarfod hwn.      
9.   Tafarn y Golden Lion, Llangynhafal - roedd pryderon yn parhau yn y gymuned ynghylch cau tafarn y Golden Lion a chais posibl i newid defnydd yr adeilad a’i droi’n eiddo domestig. 
Roedd pobl leol wedi gofyn i’r Adran Gynllunio roi sylw i’r mater hwn ac, yn ôl swyddogion yr Adran, roeddent wedi ymweld â’r dafarn ac, er bod rhai newidiadau wedi’u gwneud, roeddent yn fodlon bod yr eiddo yn dal yn dafarn yn hytrach na’n eiddo domestig.
Yn ystod y drafodaeth ddilynol, dywedodd rhai Aelodau eu bod yn amau casgliadau’r Adran Gynllunio ac, o ystyried maint y newidiadau a wnaed, gan gynnwys cael gwared  y bar cyhoeddus, cytunwyd i gysylltu â’r Adran Gynllunio i ofyn iddynt adolygu’r sefyllfa eto gan fod y posibilrwydd o golli adnodd cymunedol gwerthfawr yn peri pryder i’r Cyngor Cymuned.
8. Llwybrau troed - Llwybr 9/3 Gellifor Farm i Eglwys Llangynhafal                                                                      Soniwyd eto bod yr Adran Briffyrdd wedi cytuno i archwilio’r llwybr uchod i benderfynu ar y camau i’w cymryd o ran (i)  medru cerdded at Ffordd yr Eglwys, o dan Eglwys Llangynhafal ac oddi yno a (ii) a ddylid gosod giât mochyn yn y cae uwchben Gellifor Farm.
Nid oedd ateb wedi dod i law hyd yma a chytunwyd i gysylltu â’r Adran Briffyrdd eto ynglŷn â’r llwybr hwn. 
(ii) Llwybrau 4/2 a 4/3 Pen Stryt, rhwng Gellifor a Llanychan – Fel y cytunwyd yn y cyfarfod diwethaf, roedd y Cynghorydd David Taylor wedi mynd i archwilio’r llwybr uchod ac roedd wedi rhannu lluniau’n dangos ei bod yn anodd cerdded ar hyd y llwybr cul hwn gan fod angen torri’r glaswellt a’r gwrychoedd. 

Pwysleisiodd yr aelodau fod hwn yn llwybr pwysig a oedd yn cysylltu pentref Gellifor â’r llwybr sy’n rhedeg ar hyd Afon Clwyd i Rhuthun, gan osgoi’r angen i gerdded ar hyd ffyrdd prysur i gyrraedd y dref. 
Cytunwyd i dynnu sylw’r Adran Briffyrdd at gyflwr anfoddhaol y llwyr ac yn gofyn iddynt gael gwared ar y ffens wifrau a osodwyd rai blynyddoedd yn ôl, ac a oedd mewn cyflwr gwael, neu ei symud rhyw fetr i’r cae i ledu’r llwybr ar gyfer cerddwyr a’i gwneud yn haws ei gynnal a’i gadw. Byddai hyn hefyd yn helpu’r fferm, o bosibl, mewn perthynas â’r Cynllun Cynefin Bywyd Gwyllt a gyflwynwyd yn ddiweddar.
11. Cyflenwad trydan ar gyfer y Coed Nadolig yn Gellifor a Hendrerwydd – cytunwyd i gysylltu ag Adran Goleuadau Stryd Sir Ddinbych i ofyn a fyddai’n bosibl cael cyflenwad trydan yn Hendrerwydd, tebyg i’r hyn sydd y tu allan i Ysgol Gellifor ac, os felly, beth fyddai’r gost?
10. Golau yn y Ciosg/Diffibriliwr yn Hendrerwydd – Cytunwyd i adael yr eitem hon tan y cyfarfod nesaf.
11. Plismona yn y Gymdogaeth – roedd y Clerc wedi cysylltu â Heddlu’r Gogledd i wahodd aelod o’r Tîm Plismona yn y Gymdogaeth i un o gyfarfodydd y Cyngor i roi adroddiad am faterion plismona yn yr ardal. Nid oedd ateb wedi dod i law hyd yma.
12. Hysbysfwrdd newydd – o ran prynu hysbysfwrdd pren caled newydd ar gyfer y Cyngor Cymuned yn lle’r hen hysbysfwrdd y tu allan i’r ysgol, cytunodd y Cynghorydd Iona Pierce i gysylltu â chrefftwr lleol i ofyn am ddyfynbris ar gyfer y gwaith. 
13. Datblygu tir cyfagos i Peniarth, Gellifor – nododd yr aelodau fod gwaith wedi dechrau ar ddatblygu’r safle uchod a bod y gwrych ar ymyl y ffordd rhwng Maes Hafal a Peniarth wedi’i godi a ffens dros dro wedi’i gosod. 
Roedd nifer o bobl leol wedi mynegi pryder am hyn gan ddweud y byddai’n cael effaith niweidiol ar fywyd gwyllt lleol. Yn y cyswllt hwn, roedd un person lleol wedi tanlinellu’r angen i osod blychau adar arbennig o amgylch y gymuned ar gyfer adar penodol a oedd yn colli eu cynefin naturiol.  Cytunodd y Cynghorydd Iona Pierce i ymchwilio o’r mater ymhellach. 
Hefyd, tanlinellwyd bod angen i derfyn newydd y datblygiad fod yn wrych yn hytrach na’n ffens a chytunwyd i dynnu sylw’r Adran Gynllunio at hyn.

15. MATERION ARIANNOL – (a) Balans yn y banc ar hyn o bryd - nododd yr Aelodau mai £6,475.91 oedd y balans yng nghyfrif y Cyngor ar 01.02.2026. Ar ôl ystyried sieciau heb eu cyflwyno eto, y balans oedd £5,779.45.
                                                                                                                                                                                                                              (b) Cais am Gymorth Ariannol – Clwb Pêl-droed Llangynhafal – byddai’r clwb pêl-droed yn chwarae eu gemau cartref yn Hendrerwydd eleni, nid yn Rhewl. O ganlyniad, roedd yn wynebu cryn dipyn o gostau paratoi ac roedd wedi gofyn i’r Cyngor am gymorth ariannol. 
Dywedodd yr aelodau y  byddent yn fodlon rhoi cymorth ariannol er mwyn i’r Clwb fedru datblygu cyfleusterau yn Hendrerwydd. Fodd bynnag, cyn gwneud hynny, byddai’n help pe bai’r clwb yn gwneud cais ffurfiol am gymorth yn cynnwys manylion y gwariant angenrheidiol. Cytunodd y Cadeirydd i gysylltu â’r Clwb yn y cyswllt hwn.              
                                                                                                                                                                    
GOHEBIAETH NEWYDD - Roedd yr aelodau wedi cael yr ohebiaeth ddiweddaraf ynghylch y materion a ganlyn cyn y cyfarfod:
 (a) Un Llais Cymru/ Cymorth Cynllunio Cymru -  Cyflwynwyd a nodwyd y cylchlythyr misol a manylion digwyddiadau hyfforddi. 
 (b) Parc Cenedlaethol newydd arfaethedig yng Ngogledd-ddwyrain Cymru (Glyndŵr) -  nodwyd y sefyllfa bresennol o ran y digwyddiadau ymgynghori. 
(c) Taliadau Blynyddol i’r Aelodau - Adroddiad Taliadau Blynyddol 2026/2027 - cyflwynwyd a nodwyd adroddiad ac argymhellion Comisiwn Democratiaeth a Ffiniau Cymru. Cadarnhaodd yr aelodau eu penderfyniad i beidio â derbyn unrhyw dâl am ymgymryd â’u dyletswyddau fel cynghorwyr cymuned.  
17. EITEMAU AR GYFER Y CYFARFODYDD NESAF – (i) Ysgol Gellifor – dywedodd y Cadeirydd y byddai’r Pennaeth yn dod i’r cyfarfod nesaf i roi adroddiad am weithgareddau’r ysgol a’r hyn y mae wedi’i gyflawni. 
18. DYDDIAD A THREFNIADAU’R CYFARFOD NESAF – cytunwyd i gynnal cyfarfod nesaf y Cyngor Cymuned yn y Ganolfan Gymuned ar 25 Mawrth 2026.

